
Ulu öndər haqqında  
kitabın Riqada təqdimatı 

Riqada hüquq elmləri doktoru, diplomat, Ukraynanın Əməkdar 
təhsil işçisi, professor Arif Quliyevin “Millətin atası” kitabının təqdi-
matı keçirilib.

Ukraynalı könüllülər xalqımızın 
ümummilli lideri Heydər Əliyevin həyat 
və fəaliyyətinə həsr olunmuş nəfis tərti-
batlı nadir monoqrafiyanı Latviya pay-
taxtındakı Diaspor kitabxanasına hədiyyə 
ediblər. Bu dəyərli elmi əsərin müəllifi 
tanınmış ukraynalı alim, Azərbaycan əsil-

li professor Arif Quliyevdir. Müəllif əsəri 
ilə yalnız tarixə işıq salmır, həm də xalqlar 
arasında mədəni körpülərin möhkəmlən-
məsinə xidmət edir.

Kitabın təqdimatında Latviyadakı 
Azərbaycan səfirliyinin katibi Orxan Qa-
rayev dəyərli monoqrafiyaya görə təşək-
kürünü bildirib və qeyd edib ki, bu kimi 
təşəbbüslər ölkələr arasında əlaqələri daha 
da genişləndirir, qarşılıqlı anlaşmanı dərin-
ləşdirir və tarixi yaddaşı qoruyub saxlayır. 
“Təqdim olunan kitabın adı özündə dərin 
bir məna ehtiva edir ± “Millətin atası”. Bu, 
sadəcə faktların tarixi xronologiyası deyil, 
dövlət quruculuğu, mədəniyyət, ideallar və 
xalqın mənəvi gücü haqqında dərin düşün-
cəli söhbətdir. Dahi lider Heydər Əliyevin 
şəxsiyyətini, strateji düşüncə özəlliyini 
xarakterizə edən məqamlar konkret faktlar 
vasitəsilə oxucuya təqdim olunur”.

Professor Arif Quliyev çıxışında vur-
ğulayıb ki, dünyanın sürətlə dəyişdiyi bir 
zamanda müdriklik və liderlik keyfiyyət-
ləri ilə seçilən şəxsiyyətlərin nümunə-
sinə müraciət etmək son dərəcə vacibdir. 
“Heydər Əliyev məhz belə bir lider idi. 
Onun sözləri dövlətlər, xalqlar və düşünən 
insanlar üçün bələdçi rolu oynayır. Qürur 

duyuram ki, monoqrafiyam haqqında bu 
cür yüksək fikirlər səslənir: Sizin kitabınız 
siyasət, mədəniyyət, təhsil, elm və milli lə-
yaqət prizmasından Əliyev irsini dəyərlən-
dirən intellektual bir xəzinədir”. 

Qeyd olunub ki, akademik çevrələrdə 
artıq müsbət rəy almış bu monoqrafiya 
Latviyadakı kitabxananın mühüm bir his-
səsinə çevriləcək, Azərbaycan diasporu-
nun üzvləri də daxil olmaqla, beynəlxalq 
tarix, siyasət və milli kimlik məsələlərinə 
maraq göstərən oxucular üçün ilham mən-
bəyi olacaq. 

Mərasimdə Ukrayna və Latviyada-
kı Azərbaycan icmaları arasında faydalı 
əməkdaşlığı davam etdirmək qərara alınıb 
və qeyd edilib ki, bu, gələcəkdə mədəni 
əməkdaşlıq, elmi mübadilə və milli kimli-
yini qoruyub saxlayan gənc nəslin dəstək-
lənməsi üçün yeni imkanlar açır. Bu nəcib 
addım ± təkcə bir mədəni təşəbbüs deyil, 
həm də əsl xalq diplomatiyasının parlaq 
nümunəsidir. Burada kitablar ölkələr ara-
sında anlaşma körpüsünə çevrilir, görkəmli 
şəxsiyyətlərin xatirəsi isə ortaq güc mən-
bəyi olur.

<eni nəşrlər 

İyul və avqustun  
“Ulduz”u qovuşub

Azərbaycan Yazıçılar Birliyinin mətbu orqanı olan “Ulduz” Murna-
lının iyul-avqust sayı dərc edilib. Dərgi “Yeni nəsil: tənqid+” adlı yeni 
layihə “Ulduz” ilə C.Cabbarlı adına Respublika Gənclər Kitabxanası-
nın birgə əməkdaşlığı sayəsində ərsəyə gəlib. 

Jurnal Qismət Rüstəmovun tərcümə-
sində Adam Kirşin “Qlobal roman: XX, 
əsrdə dünyanı yazmaq” məqaləsi ilə açılır. 
“Tənqid” bölümü Ramil Əhmədin “Xatır-
lamanın və unutmağın səsi”, hlvi Babaso-
yun “Ədəbi tənqidin susmaq formaları”, 
Qismət Rüstəmovun “Qar Tanrısının qey-
diyyatı haradır"”, Tomas Eliotun “Tənqi-
din hədləri” yazılarını təqdim edir. 

Ədəbi-bədii dərginin “Şeir vaxtı”nda 
Alik Əlioğlu, Feyziyyə, Rəbiqə Nazimqı-
zı, Şəhriyar Del Gerani, Günel Şamilqızı, 
Anar Amin, Elçin Səlimlidən poetik nü-
munələr yar alır. “Nəsr”də “Həmin işıq-
lı günlər” hekayəsi ilə &avid =eynallı, 
“Pələng” hekayəsi ilə hlviyyə Heydərova-
dır. “Tərcümə saatı”nda Seyfəddin Hüseyn- 
li Andrey Volosun “Çulışman” əsərinin 
dilimizə çevirməsini oxuculara çatdırır. 
“Dərgidə kitab”da Kamil Şahverdinin “Bir 
daha himnimiz haqqında” (1-ci hissə) ya-
zısı verilib. 

“Dərgidə sərgi” rubrikasının budəfəki 
qonağı gənc rəssam Naqiyə Rzayevadır. 

Hər kitab bir dünyadır

AMEA Şərqşünaslıq İnstitutunda 
çıxan yeni monoqrafiyada  XIII-XIV 
əsrlərdə Azərbaycanda siyasi-icti-
mai vəziyyət və hürufilik hərəkatının 
meydana çıxmasını şərtləndirən amil-
lər geniş tədqiq olunub. 

İnstitutun Şərq ölkələrinin tarixşü-
naslığı şöbəsinin müdiri, tarix elmləri 
doktoru, professor Məryəm Seyidbəyli, 
həmin şöbənin elmi işçiləri Elxan Qu-
liyev və Röya Mirzəbəyovanın müəllif-
liyi ilə yazılıb ərsəyə gələn kitabda hü-
rufilik təmayülünün banisi ± görkəmli 
mütəfəkkir Fəzlullah Nəiminin həyat 
və yaradıcılığı, ədəbi irsi farsdilli mən-
bələr əsasında araşdırılıb. Eyni zaman-
da, hürufiliyə dair ilk yazılı qaynaqlar 
nəzərdən keçirilib və monoqrafiyada o 
dövrdə Azərbaycanın tanınmış arifləri 
haqqında məlumatlar öz əksini tapıb.

İki fəsil, nəticə və ədəbiyyat hissə-
sindən ibarət olan kitab Azərbaycan və  
ingilis dillərindədir.

Bu kitab təxminən, 2500 il əvvəl 
qədim Çində yaşamış, bəşər tarixinin 
ən görkəmli müəllimlərindən və filo-
soÀarından biri sayılan Konfutsi və 
onun təlimi haqqındadır. Əsər Kon-
futsinin məşhur “Lun Yü” (“Söhbət-
lər və mühakimələr”) kitabı əsasında 
hazırlanaraq,  Heydər Əliyev Fondu-
nun təşəbbüsü və dəstəyi ilə 2-ci dəfə 
nəşr olunub. 

Konfutsilik Çin mədəniyyətinə də-
rin təsir göstərib və bu gün də onun ay-
rılmaz hissəsi olaraq qalır. Konfutsi fəl-
səfəsi Qədim Çin mədəniyyətinin əsas 
düsturudur. Bu fəlsəfədə əsas məsələ 
etika və əxlaqdır. İnsaniyyət və nəciblik 
ön planda tutulur. 

Kitabın müəllifi, filosof Müşfiq gt-
günün bildirdiyinə görə, əsər ilk dəfə 
2016-cı ildə işıq üzü görüb. “Kitabın adı 
və məzmunu klassik fəlsəfə dərsliklərin-
də Konfutsiyə ayrılan hissələrdən tam 
fərqlidir. Konfutsi bəşəriyyətin böyük 
müəllimlərindən biridir və onun hikmə-
tindən bütün dünya agah olmalıdır”.

Elm, fəlsəfə və ədəbiyyat 
(2-ci yazı) 

Bədii mətnlərdə zaman və məkan anlayışı

Məkan və zaman anlayışı uzun müddətdir elmi-fəlsəfi 
münasibətdən kənarda qalmayıb və çağdaş dövrümüzdə, eyni 
zamanda bəşəriyyətin mövcud olduğu bütün zaman kəsiyin-
də maraq dairəsindən kənarda qalmayacaq. Biz elə indicə 
zamandan və məkandan danışmağa başladıq ± qeyri-ixtiyari. 
Yazmağa başladığımız an və hazırda zaman və məkandan qı-
raqda deyilik. Yəni nə etməyimizdən asılı olmayaraq məkan 
və zamanın içindəyik. Bəzən bunun fərqinə varırıq, bəzən 
yox. 

Fərqinə vardığımız zaman ani də olsa düşünürük ± za-
man nədir, məkan deyəndə nə başa düşülür. Hər bir kəsin 
bu suallara müəyyən cavabı var. Lakin elmi-fəlsəfi düşüncə 
müstəvisində bu kateqoriyalara verilən təriflər yeni mənalara 
pəncərə açır ki, bu mənalar yaradıcı sahələrə də yeni, fərqli 
yanaşmalar gətirir. Bədii əsərlərə intellektual biçim verməklə 
onların dəyərini artırır. Əvvəlki mövzularda elmi faktların, 
anlayışların, fəlsəfi dünyagörüşünün ədəbiyyatda əhəmiyyə-
tindən söz açmışdıq. Məkan və zaman anlayışlarına baxış da 
o söhbətin davamıdır. Bu anlayışlar ətrafında yaranan fərqli 
düşüncə şəbəkəsi bədii əsərlərə necə nüfuz edir ± məsələyə 
konkret nümunələrdə nəzər salacağıq. 

Bəs məkan və zaman elmi-fəlsəfi düşüncədə necə görü-
nür"

Məkan ± maddi cisimlərin və hadisələrin müəyyən yer 
tutumuna malik olmasını, cisimlər arasında xüsusi surətdə 
yerləşməsini ifadə edir. Və bütün maddi cisimlər en, uzunluq 
və hündürlüyə malikdir. 

Zaman ± cisim və hadisələrin müəyyən ardıcıllıq və 
sürəkliliklə davam etməsini, dövrlər, mərhələlər üzrə inkişaf 
etməsi xassəsini ifadə edir və birölçülü axına malikdir: keç-
mişdən gələcəyə doğru. 

Nyutona görə, məkan-zaman maddi cisimlərin müəyyən 
ardıcıllıqla yerləşdiyi rəflər, pillələrdir.

Leybnits bu konsepsiyanın əksinə olaraq məkan və zama-
nın maddi obyekt və proseslərdən asılı olmayaraq müstəqil 
mövcudluğunu inkar edərək, onların mahiyyətini predmet 
və hadisələr arasındakı xüsusi tip münasibətlərdə görür. Bu 
konsepsiya öz başlanğıcını Aristotelin məkan və zaman təli-
mindən götürür. 

Avqustin hesab edirdi ki, zaman ± hərəkət və dəyişmənin 
ölçüsüdür. Filosofun fikrincə, yalnız indiki zaman mövcud-
dur və insan yalnız indiki zamanda keçmiş və gələcək barədə 
düşünə bilər. Keçmiş və gələcək insan şüurunun məhsuludur. 
Keçmiş ± yaddaş, gələcək ± ümiddir.

Kanta görə isə zaman və məkan aprioridir. İnsan şüuru-
nun yaratdığı şəbəkədir. 

Yuxarıda zamanın bir istiqamətli olduğu göstərildi� keç-
mişdən gələcəyə düz xətt boyunca. Lakin fəlsəfi fikir tarixin-
də fərqli yanaşma da mövcuddur� zaman ± dairəvi və ya dal-
ğavaridir, dövri olaraq başlanğıc vəziyyətinə qayıdır. 

 gz-özlüyündə hər bir yanaşma maraqlıdır, bədii materi-
aldır və bu materialdan mövzu olaraq seçilmiş əsərə bədii don 
biçilməsi mümkündür. =aman-məkan barədə əldə etdiyimiz 
bilgilərə rəğmən, maraq üçün bir fərqli yanaşma sərgiləyək: 
fərz edək ki, zaman gələcəkdən keçmişə doğru hərəkətdədir. 
Nə baş verər onda"±Gələcək və keçmiş yerini dəyişər, təbii. 

Tərsinə zaman

Gəlin,
zamanın tərsinə gərdişinə baxaq. Bəli. 
Bəli, məhz tərsinə gərdişinə – 
gözlənilmədən doğulan birinin timsalında.

Hamı heyrət içində donub qalmışdı
doğum evində. Ana çevirib üzünü divara 
hönkürürdü dəhşət içində� körpəsi 
qoca doğulmuşdu – möcüzəyə bax�..

Bir neçə gün sonra
tutub qocasının əlindən evinə döndü ana.
Və sevdi qocasını kiçildə-kiçildə. 

Yaşıdı körpələr böyüdükcə, o kiçilirdi. Yaşlanma – bö-
yümək imiş demə.
O isə kiçilirdi... yəni böyüyürdü tərsinə. 
Əvvəl ortayaş adama çevrildi, sonra cavana. 
Qoluna taxdığı saatın əqrəbləri tərsinə fırlanırdı. 
Tərsinə dəyişirdi təqvimdəki günlər də� ayın 30-u, 
sonra 29-u, ... ,beləcə, 1-i son günü olurdu yaşadığı ayların... 
 
Sonra yeniyetməyə çevrildi, sonra uşağa. 
Bir günsə həmyaşıdı nəvəsiylə əl-ələ tutub yollandı bağçaya.

Bir günsə çevrilib körpəyə köçdü dünyadan. 
Ana qocalıb ölmüşdü, görmədi körpəsini.

Tərsinə gərdişinə baxdıq zamanın 
gözlənilmədən qoca doğulan birinin timsalında. 
Amma nəticə eyni� zaman 
eyni nöqtədə qapandı, deyəsən. 

Deməli, zaman ± keçmiş, bu an (indi) və gələcək kimi his-
sələrə ayrılmış kəsimlər kimi zənn olunur. Keçmiş anlayışına 
sahib olmağımızın yeganə səbəbi yaddaşımıza yaşanmış bəzi 
hadisələrin verilməsidir. Gələcəklə bağlı hadisələrsə yaddaşı-
mızda yoxdur. Buna görə də biz bu hadisələri yaşanacaq, baş 
verəcək hadisələr kimi qəbul edirik. Bəzi mülahizələrə görə, 
keçmiş bizim üçün yaşanmış, təcrübə edilmiş, görülmüş ha-
disələr olduğu qədər, gələcək də eyni şəkildə yaşanmış ha-
disələrdən ibarətdir. Sadəcə, bu hadisələr bizim yaddaşımıza 
verilmədiyi üçün bunları bilmirik.

Məkan və zaman anlayışlarına dair bu kimi fərqli və ma-
raqlı fikirlərin siyahısını uzatmaq mümkündür və bütün bun-
lar, təbii ki, bədii əsərlər üçün xammal rolu oynayır. Artıq bu 

anlayışlara elmi-fəlsəfi baxış onları ədəbi sferaya transfer et-
mənin mümkünlüyünü yaradır.

Bizi əhatə edən nə varsa, zaman və məkandan xəbər verir. 
Fotolara nəzər salaq. İlk ağıla gələn məsələlərdən biri donmuş 
məkan və zaman anlayışıdır. Bu, öz yerində. =aman haqqında 
biliklərimiz imkan verir ki, ondan bədii aparat kimi istifadə 
edib, hadisəyə fərqli bədii biçim verə bilək. Fikirlərimizi qis-
mən də olsa əsaslandırmaq üçün, gəlin, “zaman boyu səyahət” 
edək. 

Zaman boyu səyahət

Hər dəfə fotolara baxarkən zaman barədə düşünür: Ha-
disələrdən yalnız bir parça qalır şəkillərdə. Nə geriyə yol var 
zaman boyu, nə də irəli məkandan fərqli.

O adam elə indicə keçib getmişdi bu küçədən, odur, qayı-
dır. Yol kənarında ağacın altında yem axtaran quş görüb onu, 
qalxdı havaya.

Məkanda 
üç ölçü cızıldı bir anda.

Zamansa...
nə geriyə getmək olur, 
nə də irəli, - məkandan fərqli. Amma
məkanlar da var� 
nə getmək olur, nə də qayıtmaq – 
yolları bağlı.

Birdən
böyüyür qarşısındakı foto. Böyüyür
en və uzunluq boyu. Böyüyür,
iri bir ekrana dönür. Azca səksənir
əvvəlcə. Qəfil hadisələrə alışıb deyə, 
sonra seyr edir 
böyüyən müstəvini təmkinlə:

Görür öz körpəliyidi ekranda. Tutur əlindən 
aparır əvvəlcə bağçaya, sonra məktəbə,
sonra yenə də harasa. Elə hey gedib-gəlirlər.
Arada tutub əl-ələ qalxırlar havaya. 

Müxtəlif hadisələr yaşanır bu gediş-gəliş 
və uçuş-enişlərdə. Bəzisi aydın təsvir olunur 
ekranda, bəzisi tutqun. Bəzisi heç görünmür, 
itir qaranlığın içində.

Hər hadisədən hadisəyə böyüyür uşaq.
O qədər böyüyür, axırda ikisi bir adam olur.
Qaralır ekran, kiçilir müstəvi və
qarşısında foto – uşaqlıq şəkli.

Gedib qayıtdı keçmişdən. Amma 
məkanlar da var, məkanlar�
nə getmək olur, nə də qayıtmaq - 
yolları bağlı. 

Fotolara baxdıq, zaman barədə düşündük qeyri-ixtiyari. 
Amma istənilən hadisə, istənilən predmet insana zamanı və 
məkanı xatırladır. &avan da, qoca da. Əsa da, avtomobil də... 

(ardı var)

Məktəblilərimizin beynəlxalq olimpiada uğuru
Boliviyanın paytaxtı Sukre şəhərində ke-

çirilən məktəblilərin 37-ci Beynəlxalq İnfor-
matika Olimpiadasında (IOI 2025) Azərbay-
can komandası 1 gümüş, 2 bürünc medal və 1 
həvəsləndirici mükafata layiq görülüb.

Elm və Təhsil Nazirliyindən bildirilib ki, Bakı şəhəri, 
Akademik =ərifə Əliyeva adına liseyin 9-cu sinif şagirdi 
Ayxan Dəmirli gümüş, Bakı şəhəri, 157 nömrəli məktəbin 
10-cu sinif şagirdi Həsən Vəliyev və Bakı şəhəri, Fizika, 
riyaziyyat və informatika təmayüllü liseyin 11-ci sinif şa-
girdi Elvin İmanlı bürünc medal qazanıblar. Bakı şəhəri, 
Ankara liseyinin 11-ci sinif şagirdi Əli Əliyev isə həvəs-
ləndirici mükafata layiq görülüb.

Qeyd edək ki, məktəblilərimiz sözügedən olimpiadada 
1994-cü ildən iştirak edirlər. 1994±1999-cu illərdə 2 me-
dal, 2000±2009-cu illərdə 2 medal, 2010±2019-cu illərdə 1 
medal, 2020±2025-ci illərdə 11 medal qazanılıb.

&ari tədris ilində 1 gümüş, 2 bürünc medal və 1 həvəs-
ləndirici mükafat qazanmaqla şagirdlərimiz ölkə olaraq 
tariximizin ən yüksək nəticəsinə imza atıblar. Həmçinin 
iki şagirdimiz dünya məktəbliləri arasında ilk yüzlükdə 
qərarlaşıb.

Son illərdə informatika fənni üzrə beynəlxalq olimpi-
adalara hazırlıq prosesi Elm və Təhsil Nazirliyi və Təhsil 
İnstitutunun “Azercell Telekom” MM& ilə əməkdaşlığı 
çərçivəsində həyata keçirilir.

